
Skipan félagsmála í Hafnarfirði 2008 
 

Félagsþjónustan í Hafnarfirði starfar undir stjórn fjölskylduráðs Hafnarfjarðar. 

 

Innan Félagsþjónustunnar eru starfandi fjórar megin deildir.  

 Barnaverndardeild starfar samkvæmt barnaverndarlögum og er í reynd 

framkvæmdaraðili barnaverndarnefndar. Deildin sinnir einnig ýmsu öðru sem 

lýtur að barnavernd, svo sem forvörnum og unglingamálum. Barnaverndardeild 

sér auk þess um gerð umsagna í umgengnis- og ættleiðingarmálum svo að 

eitthvað sé nefnt. María Hjálmarsdóttir, yfirfélagsráðgjafi, er deildarstjóri.  

 Heimaþjónustudeild sér um  málefni aldraðra og fatlaðra, ferðaþjónustu fatlaðra, 

félagslega heimaþjónustu, liðveislu fyrir fatlaða og félagsstarf aldraðra. Kolbrún 

Oddbergsdóttir, félagsráðgjafi, stýrir deildinni.  

 Rekstrar- og afgreiðsludeild fer með fjárhagsaðstoð, úthlutun leiguhúsnæðis, 

greiðslu húsaleigubóta, niðurgreiðslur til dagforeldra og veitir félagslega ráðgjöf. 

Deildin sér um afgreiðslu og símsvörun fyrir alla stofnunina svo og almenn 

rekstrarmál og bókhald. Stjórnandi deildarinnar er Ingibjörg Jónsdóttir, 

félagsfræðingur.  

 Úrræðadeild sér um yfirumsjón, skipulag og þróun meðferðarúrræða. 

Deildarstjóri er Haukur Haraldsson, sálfræðingur.  

 

Forstöðumaður Félagsþjónustunnar í Hafnarfirði er Sæmundur Hafsteinsson. 

Lögfræðingur og staðgengill forstöðumanns er Guðríður Guðmundsdóttir.  

Nefndir og ráð 
 

Fjölskylduráð heyrir beint undir bæjarstjórn og fjallar um þau mál sem falla undir 

verksvið Félagsþjónustunnar og að auki æskulýðs- og tómstundamál, íþróttamál og 

forvarnir. Þeir sem áttu sæti í ráðinu 2008 voru:  

Guðmundur Rúnar Árnason,  formaður 

Guðfinna Guðmundsdóttir,  varaformaður 

Ragnheiður Ólafsdóttir 

Guðrún Ágústa Guðmundsdóttir 

María Kristín Gylfadóttir 

 

Til vara: 

 

 Anna Jóna Kristjánsdóttir 

 Margrét Þórisdóttir 

Magnús Árnason 

 Kristján Valgeir Þórarinsson 

Sigurður Magnússon 

 

Hér ber að geta þess að fjölskylduráð felur ákveðinni undirnefnd, málskotsnefnd, að taka 

til umfjöllunar öll málskot áður en þau eru endanlega afgreidd í ráðinu sjálfu. 

Þjónustuþegar Félagsþjónustunnar geta skotið máli sínu til fjölskylduráðs ef þeir eru 

ósáttir við afgreiðslu starfsfólks félagsþjónustu og almennra afgreiðslufunda t.d. varðandi 

fjárhagsaðstoð. Í málskotsnefndinni sátu Guðmundur Rúnar Árnason, formaður, María 

Kristín Gylfadóttir og Guðfinna Guðmundsdóttir varaformaður.   

Skipurit F é lagsþj ó nustunnar  í 

Hafnarfirði 

Forst ö ðumaður 

Barnavernd Úrræðadeild    Heimaþ.deild Rekstrardeild 

L ö gfr æ ðingur 

Í barnaverndarnefnd eiga 5 fulltrúar sæti og jafnmargir til vara: 

 

Kolbrún Benediktsdóttir  formaður  

Ingibjörg Edda Ásgeirsdóttir varaformaður  

Sigfús Magnússon   

Mjöll Flosadóttir   

Þórdís Bjarnadóttir  

 

Varamenn:  
Guðni Kjartansson  

Guðlaug Sigurðardóttir  

Magnús Árnason   

Kristjana Gísladóttir 

Lárentsínus Kristjánsson  

 

Fjölskylduráð hélt 21 fund 2008, barnaverndarnefnd hélt 14 fundi.  

Barnavernd 
 

Á árinu 2008 fengu barnaverndarstarfsmenn til athugunar eða vinnslu mál 444 

fjölskyldna vegna 533 barna. Hér er um að ræða öll þau mál sem komu ný inn á borð 

barnaverndar auk þeirra sem voru þar fyrir í vinnslu frá síðasta ári og jafnvel lengur. Þetta 

var fækkun miðað við fjölda mála árið 2007, en þá komu inn á borð barnaverndar mál  

485 fjölskyldna vegna 596 barna. Sjá nánar stöplarit.  Það má segja að fjölgað hafi  jafn 

og þétt allt til ársins 2007 en árið 2008 skeri sig úr og sýni fækkun.   

 

 

Fjöldi mála (fjölskyldna) og barna sem barnaverndaryfirvöld höfðu  til athugunar, 

könnunar og/eða meðferðar á árunum 2000 til 2008 

 

 
mynd 1 

 

 
 

 

Leiða má að því líkur að þjóðfélagsástand hafi áhrif á viðkvæm fjölskyldumál sem 

tengjast barnavernd. Flókið er að tengja beint efnahagslega þætti við minnkun eða fjölgun 

mála í barnavernd. Líkleg skýring á jafnri fjölgun mála frá 2002 til 2007 er vakning 

almennings um tilkynningarskyldu og aukin umræða í samfélaginu. Ber að fagna því að 

fólk skuli standa vaktina vel og  tilkynna barnaverndarmál. Erfiðara er að benda á  

einhverja eina skýringu á fækkun mála milli áranna 2007 til 2008. Um tímabundna 

sveiflu getur verið að ræða, eða  annað sem erfitt er að henda reiður á að sinni.  Jafnvel 

má líta á árið 2007 sem undantekningu því árin 2008 og 2006 eru líkari hvað varðar 

fjölda mála  í vinnslu hjá barnaverndarstarfsmönnum. Tíminn einn getur leitt í ljós hvort 

þessi sveifla er þróun eða ekki. 

Alls voru  7.568  börn yngri en 18 ára búsett í Hafnarfirði 1. desember 2008, en þau voru 

7.415 árið á undan. Hafnarfjörður er ört stækkandi bær. Sjá nánar töflu. 

 

Barnaverndaryfirvöld komu að málum 533 barna árið 2008 eins og fram hefur komið, 

það eru 7,04% barna með lögheimili í Hafnarfirði. Hér er átt við öll afskipti, einnig þau 

sem komu til árin áður og voru áfram í vinnslu. Til samanburðar var hlutfallið  8% fyrir 

2007, 6,50% fyrir árið 2006, sjá nánar töflu. Þetta sýnir svo ekki verður um villst að árið 

2007 var metár hvað varðar barnaverndarafskipti, og árið 2008 sýnir að þróunin hefur 

orðið líkari því sem var árið 2006.  Vonandi ber þetta vott um  að toppnum hafi verið náð 

árið 2007, en tíminn einn getur skorið úr um það.   

 

 

  

Barnaverndarafskipti ,  hlutfall barna í Hafnarfirði  

2000 til 2008 

 

Árið  2000 2001 2002 2003 2004 2005 2006 2007 2008 

Heildarfjöldi barna 6233 6689 6487 6519 6657 6857 7258 7415 7568 
Heildarfjöldi 
afskipta 285 266 348 362 391 454 501 596 533 

Hlutfall 4,50% 4,00% 5,30% 5,40% 5,70% 6,60% 6,50% 8% 7.04% 
tafla 1 

 

 

Barnaverndartilkynningar  

Mál hefjast á því að barnaverndarnefnd berst tilkynning frá einstaklingum eða stofnun um 

aðbúnað eða ástand barns. Fjölgun tilkynninga ber því vott að bæjarbúar séu á varðbergi í 

barnaverndarmálum og er það vel.  

 

  

Á árinu 2008 bárust 536 tilkynningar  samanborið við  645 tilkynningar árið 2007, sem er 

í góðu samræmi við heildarumfang barnaverndarmála og sýnir sömu eða svipaða þróun. 

Sjá nánar töflu.  

Fjöldi barnaverndartilkynninga 2000 til 2008 

og fjöldi barna sem tilkynnt var um.

 
mynd 2 

 

 

 

Um leið og barnaverndartilkynning berst er hún yfirfarin og metin af starfsmönnum 

barnaverndarnefndar. Fyrsta skrefið er að kanna áreiðanleika tilkynningarinnar. Reynslan 

hefur sýnt að einstaklingar gera barnaverndarnefnd að jafnaði ekki viðvart að 

ástæðulausu. Þegar mál  hefur verið kannað er tekin afstaða til þess hvort ástæða þykir til 

aðgerða. Ef niðurstaðan er í þá veru að mál falli undir barnaverndarlög er forsjáraðilum 

kynnt sú niðurstaða og gerð áætlun um hverju þurfi að breyta í högum barna/barns og 

með hvaða hætti. Lagt er mat á réttmæti allra tilkynninga sem berast. Komi í ljós að 

tilkynning eigi ekki við rök að styðjast eru málsaðilar upplýstir um þá niðurstöðu.  

Barnaverndartilkynningar eftir hverfum  

 

 

 
mynd 3 

 

 

Talsverður munur er á barnaverndartilkynningum eftir hverfum bæjarins. Hafa ber í huga 

að hverfin eru misjafnlega barnmörg og fjölmenn.  

 

Hverjir tilkynna ?  

 

  2004 2005 2006 2007 2008 

Barn/ungmenni leitar sjálft 3 3 1 0 4 

Ættingjar barns aðrir en foreldrar 41 31 42 47 10 

Leikskóli/dagmóðir 4 10 17 5 15 

Nágrannar 19 26 32 25 38 
Önnur 
barnaverndarnefnd/félagsþj. 5 14 13 20 24 

Barna og unglingageðdeild 1 0 0 0 0 

Lögregla 170 243 271 337 247 

Skóli/sérfræðiþjónusta 29 52 77 64 83 

Læknir/heilsugæsla 40 48 48 42 44 

Foreldrar barns með forsjá 32 21 43 47 33 

Foreldrar barns ekki  með forsjá 9 23 5 9 7 

Aðrir 0 31 58 49 31 

  353 502 607 645 536 

      tafla 2 

Eins og sjá má á töflunni koma flestar tilkynningar frá lögreglu. Bent skal á í þessu 

sambandi að skylt er að tilkynna barnaverndaryfirvöldum ef mál barns kemur til kasta 

lºgregluyfirvalda jafnvel vegna Ăsm§brotañ. NÞst § eftir lºgreglu berast tilkynningar 

oftast frá skólum og sérfræðingum á þeirra vegum. Einnig berast þó nokkuð margar 

tilkynningar frá heilbrigðisstarfsmönnum. Þá berast margar tilkynningar frá foreldrum 

barnanna, einkum frá því foreldri sem hefur forsjá barns/ barna, og er oft um að ræða ósk 

um aðstoð eða þjónustu sem Félagsþjónustan getur veitt, svo sem vegna vistunar og/ eða 

persónulegrar ráðgjafar. 

 

 

 

Ástæður barnaverndartilkynninga  

 

Tilkynnt er af margvíslegu tilefni eins og meðfylgjandi tafla sýnir. Grunur um 

afbrot/skemmdarverk og áfengis- eða vímuefnaneyslu foreldra eða barna vegur þó 

þyngst, en einnig vanræksla varðandi umsjón og eftirlit.  

Ef litið er á þróunina milli ára kemur greinilega í ljós að tilkynningum hefur fækkað. Þó 

ber að hafa  í huga að fjöldi tilkynninga eingöngu  segir ekki alla söguna heldur  einnig 

eðli þeirra.  Þó má sjá fækkun í öllum flokkum tilkynninga. Sjá nánar töflu. 

Ástæður tilkynninga 2004 til 2008 

 

  

Árið 
2004 

Árið 
2005 

Árið 
2006 

Árið 
2007 

Árið 
2008 

Vanræksla heildarfjöldi 107 193 244 205 155 

  

     Líkamleg vanræksla 15 11 27 13 11 

Vanræksla varðandi umsjón og eftirlit 58 155 186 151 118 

Vanræksla varðandi nám 14 7 2 2 3 

Tilfinningarleg vanræksla 20 20 29 39 23 

  

     Ofbeldi heildarfjöldi 46 65 101 105 91 

  

     Tilfinningarlegt/sálrænt ofbeldi 13 19 54 35 38 

Líkamlegt ofbeldi 17 21 15 29 19 

Kynferðisleg ofbeldi 16 24 31 41 34 

  

     Áhættuhegðun barns heildarfjöldi 197 244 262 332 287 

  

     Neysla barns á vímuefnum 57 54 88 77 64 
Barn stefnir eigin heilsu og þroska í 
hættu 10 49 42 35 22 

Afbrot barns 90 104 104 181 148 

Barn beitir ofbeldi 16 23 13 17 18 

Erfileikar barns í skóla/skólasókn áfátt 24 10 15 22 35 

  

     Samtals 397 502 607 642 533 

  

     Heilsa og líf ófædds líf í hættu 0 0 0 3 3 

Samtals 397 502 607 645 536 

 
tafla 3 

 

 

 

Umgengnis- og  ættleiðingarmál o.fl. 
 

Barnaverndarnefnd er umsagnaraðili í umgengnis- og ættleiðingarmálum. Það þýðir að 

nefndin veitir sýslumanni eða dómsmálaráðuneyti umsögn í málum af því tagi sé eftir því 

leitað.  

Árið  2008 veitti barnaverndarnefnd umsagnir í  fimm umgengnismálum, en þær voru 

þrettán árið 2007. Tvær umsagnir voru veittar 2008 vegna fyrirhugaðra ættleiðinga á 

erlendum börnum, en þær voru fimm árið áður og engar vegna fyrirhugaðra ættleiðinga á 

innlendu barni, en tvær  árið 2007. Þrjár umsagnir voru veittar vegna leyfa til að taka 

barn/börn í fóstur, fimm árið áður. Á árinu voru  veittar sjö umsagnir vegna leyfisveitinga 

til stuðningsfjölskyldna í barnaverndarmálum  en átta árið áður.  Samtals voru 

umsagnarmálin á árinu því 17 en voru 33  árið á undan, og má greina í þessu talsverða 

fækkun mála.  

 

 

Bakvaktir  

 

Hluti barnaverndarstarfsins fer fram utan dagvinnutíma. Til þess að mæta þeirri skyldu 

sem hvílir á barnaverndaryfirvöldum er einn starfsmaður  á bakvakt um kvöld og helgar. 

Hægt er að hafa samband við starfsmann í gegnum  auglýstan bakvaktarsíma. Dæmi um 

starfsemi sem fer fram utan dagvinnutíma eru yfirheyrslur yfir ungmennum hjá lögreglu, 

heimsóknir á heimili vegna neyðarástands, skyndivistanir barna og unglinga o.fl. Númer 

bakvaktarsímans er 664 5700. Einnig má hringja í neyðarlínuna, 112, vegna 

barnaverndarmála.  

 

 

 

 

 

 

Úrræðadeild 

 
Í september 2007 var stofnuð sérstök úrræðadeild innan Félagsþjónustunnar. Verkefni 

úrræðadeildar er m.a. að leita úrræða, ráðgjafar og meðferðar fyrir skjólstæðinga 

Félagsþjónustunnar hverju sinni.  

 

Þá er meðal helstu verkefna deildarinnar   stuðningur við starfmenn barnaverndarteymis 

sem felst m.a. í mati og viðtölum við börn og foreldra þeirra. 132 viðtöl voru vegna 

barnaverndarvinnu  árið 2008. Starfssvið deildarinnar er að styrkja og byggja upp 

samstarf  þeirra aðila er koma að málefnum barna og unglinga, með handleiðslu við það 

starfsfólk sem þar vinnur. 75 handleiðslutímar fóru í þá vinnu árið 2008 og 20 sérhæfðir 

fundir voru haldnir vegna ýmissa mála.  

 

Verkefnum sem miða að því að byggja upp hæfara starfsfólk hjá ÍTH til að mæta börnum 

í vanda í grunnskólum bæjarins eru meðal verkefna deildarinnar og hefur deildin 

undirbúið starfsbraut fyrir starfmenn ÍTH, ásamt því að taka þátt í þróun verkefna 

svokallaðs Litlahóps.  Einnig voru lögð  drög að hópastarfi í framhaldsskólum bæjarins í 

samvinnu við námsráðgjafa og forvarnarfulltrúa. Í tengslum við þá vinnu voru haldin 45 

kennslu- og fræðslunámskeið á vegum deildarinnar.  

Rekstrar- og afgreiðsludeild 
 

Í rekstrar- og afgreiðsludeild starfa m.a. félagsráðgjafar sem sérhæfa sig í ráðgjöf vegna 

framfærslu og húsnæðismála, svo og endurhæfingu einstaklinga sem eiga við áfengis- og 

fíkniefnavanda að etja. Sú starfsemi ber vinnunafnið Grettistak.  Um er að ræða 

samstarfsverkefni við Tryggingastofnun sem greiðir endurhæfingarlífeyri en 

Félagsþjónustan heldur utan um endurhæfinguna sem er einstaklingsmiðuð.  Mismunandi 

er eftir  einstaklingum  hvað felst í  endurhæfingu, t.d. eru námskeið, lengra nám eða 

hlutavinna.  Flestir eru  einnig í líkamsrækt af einhverju tagi og stunda AA fundi.  Öll 

mæta þau mánaðarlega til  félagsráðgjafa síns vikulega á sameiginlega fundi sem 

félagsráðgjafi stýrir. Haustið 2007 fór í gang hjá Félagsþjónustunni í Hafnarfirði 

þróunarverkefni um starfsendurhæfingu, í samvinnu við Sjúkraþjálfarann ehf, 

Starfsmannafélag Hafnarfjarðar og Verkalýðsfélagið Hlíf. Gerður var þjónustusamningur 

við ríkið og Starfsendurhæfingu Hafnarfjarðar  í kjölfarið sem tók gildi í september 2008.  

Hugmyndafræði verkefnisins  má rekja til Starfsendurhæfingar Norðurlands  sem var 

yfirfærð til Hafnarfjarðar. Var þetta verkefni stutt af Leonardo starfsmenntaáætlun  

Evrópusambandsins sem var í umsjón Sjúkarþjálfans ehf.  Það má segja að í alla staði 

hafi þetta verkefni farið vel af stað, en of fljótt er að segja til um árangur að svo stöddu.   

Einnig starfar innan deildarinnar sérstakt teymi  sem hefur yfirumsjón með úthlutun 

félagslegs leiguhúsnæðis í Hafnarfirði. Þá starfar innan deildarinnar daggæslufulltrúi sem 

sér um niðurgreiðslur vegna gæslu barna í heimahúsum, eftirlit og stuðning. Hlutverk 

deildarinnar er einnig að sjá um áætlanagerð í samráði við forstöðumann og aðra 

deildarstjóra, daglegan rekstur fyrir stofnunina, greiðslur til skjólstæðinga og 

félagsfræðilegar úttektir og skýrslugerð fyrir ráðuneyti og aðrar opinberar stofnanir. 

Jafnframt annast rekstrar- og afgreiðsludeild greiðslu húsaleigubóta og aðrar  greiðslur 

sem falla undir starfsemi Félagsþjónustunnar, skil á staðgreiðslu til opinberra aðila ásamt 

tilfallandi verkefnum, almenna afgreiðslu og símsvörun.  

 

 

Útgjöld til félagsmála 2002 til 2008 

 

Bæjarfélög hafa staðið frammi fyrir auknum útgjöldum til félagsmála undanfarin ár og 

áratugi. Hafnarfjörður hefur ekki farið varhluta af því enda eðlilegt að þessi málaflokkur 

vaxi í eðlilegum takti við fjölgun bæjarbúa. Útgjöld til félagsþjónustu tengjast beint því 

þjóðfélagsástandi sem ríkir hverju sinni. Áhrif atvinnuleysis eru þar talsverð svo og 

almennt velferðarstig,  og þær þjóðfélagslegu hamfarir sem dundu yfir þjóðina haustið 

2008 hafa skilað sér í stórauknum útgjöldum sveitarfélagsins til þessa málaflokks.  

 

Sé horft aftur til ársins 2002 er rauntöluhækkun  á útgjöldum til félagsþjónustu milli 

áranna 2002 og 2003 um 42%. Árið 2004 verður 0,4% hækkun frá árinu áður og upp frá 

því er vöxtur nokkuð svipaður.  Það er ljóst að Hafnarfjarðarbær hefur staðið frammi fyrir 

auknum útgjöldum í þessum málaflokki alveg til ársins 2004, eins og meðfylgjandi 

myndir sýna.  Milli áranna 2006 og  2007  má sjá hækkun um 14% en lækkun milli 

áranna 2004 og 2005 um 5%. 

Ef árið 2008 er skoðað sérstaklega þá er bókfærð staða í árslok 2008  849.592 milljónir 

króna sem eru heildarútgjöld til félagsmála í Hafnarfirði.  Er það 20% hækkun frá árinu 

2007. Ath. að ekki er gert ráð fyrir verðlagsþróun í þessum tölum.  

Heildarútgjöld til félagsmála 

2002 til 2008 

 

 
mynd 4 

 

 

 

 

Uppreiknuð heildarútgjöl d til félagsmála 2002-2008 

 

 
mynd 5 

Uppreiknað með meðaltalsvísitölu 2008 307.67 stig 

Árið 2002 Árið 2003 Árið 2004 Árið 2005 Árið 2006 Árið 2007 Árið 2008 

Fjöldi íbúa 1. 
des. 20.675      21.190      21.942      22.451      23.674      24.839      25.837      

Heildarútgjöld  526.201      734.301      751.004      651.290      730.941      796.973      849.582      
Kostnaður per 
íbúa 25.451      34.653      34.227      29.009      30.875      32.086      32.882      

 

 

tafla 4 

Miðað við vísitölu 2008 307,67 stig 

 

Í lok árs 2008 námu heildarútgjöld til félagsmála 849 milljónum króna eins og fyrr segir. 

Til þess að samanburður milli ára verði réttmætur þarf að miða útgjöld allra áranna við 

verðlagsþróun. Þegar búið er að framreikna upphæðir með meðaltalsvísitölu ársins 2008 

kemur í ljós 6% hækkun milli áranna 2007 og 2008. Það má segja að òefnahagshruniĦò 

skili sér smátt og smátt inn í  heildarútgjöld til félagsmála. Þegar  verðlagsþróun er höfð í 

huga og  kostnaður á íbúa er skoðaður kemur í ljós hækkun. 

Þó var kostnaður meiri á íbúa árið 2003, en þá var gert mikið átak í kaupum á 

félagslegum íbúðum. 

 

 

Kostnaður á hvern íbúa 

(uppreiknað með meðaltalsvísitölu ársins 2008, 307.67 stig) 

 
mynd 6 

 

Uppreiknað með meðaltalsvísitölu ársins 2008 307,67 stig 

 

 

Eins og sjá má á mynd x  hefur kostnaður á hvern bæjarbúa vegna félagsþjónustu þokast 

niður á við frá árinu 2003, en vert er að hafa það í huga að árið 2003 var framlag til 

Húsnæðisskrifstofu sem bókast á Félagsþjónustuna óvenju hátt. Þó að á árinu 2008 hafi 

efnahagskreppan skollið á af fullum þunga og það komi fljótt fram í þessum tölum nær sá 

kostnaður ekki þeim hæðum sem árið 2003 var, enda býr bæjarfélagið enn að þeim 

íbúðum sem þá voru keyptar.  

 

Fróðlegt er líka að bera útgjöld til félagsmála saman við tekjur bæjarsjóðs. Nú hækka 

skatttekjur bæjarins jafnt og þétt eins og búast má við í vaxandi bæ.  

 

 

Heildarútgjöld til félagsþjónustu og hlutfall þeirra af  skatttekjum bæjarfélagsins 
Án vísitölu 

  Heildartekjur Heildarkostnaður 
Hlutfall af 
tekjum 

2002                   5.009.000                            380.537      7,50% 

2003                   5.424.167                            541.985      9,99% 

2004                   5.892.000                            544.358      9,20% 

2005                   6.510.000                            515.727      7,90% 

2006                   7.704.000                            617.429      8,10% 

2007                   9.506.000                            707.295      7,44% 

2008                 10.014.860                            849.582      8,40% 

 
tafla 5 

 

Svo sem sjá má jukust heildarútgjöld hlutfallslega á árunum 2003 en það ár eru 

heildarútgjöld  til félagsmála 9,99% af tekjum bæjarins. Árið 2007 eru heildarútgjöld til 

félagsmála ekki nema um 7% af heildartekjum bæjarsjóðs, strax árið 2008 aukast 

útgjöldin í 8,4%. 

 

 

 

 

Fjárhagsaðstoð 

 

Samkvæmt gildandi reglum eiga þeir einir rétt á fjárhagsaðstoð sem eru undir 

tekjumörkum. Þau tekjumörk sem Félagsþjónustan setur miðast við lágmarks 

framfærslukostnað á hverjum tíma og er þá tekið mið af útreikningum 

Tryggingastofnunar ríkisins. Fjárhagsaðstoð er veitt með það að markmiði að koma í veg 

fyrir að fjölskyldur komist í þá aðstöðu að geta ekki framfleytt sér. Ennfremur er um 

aðstoð að ræða sem lið í endurhæfingaráætlun einstaklinga t.d. vegna vímuefnavanda. 

Fjárhagsaðstoð fer eftir gildandi reglum samþykktum af bæjaryfirvöldum en er einnig 

úrræði í barnaverndarmálum skv. barnaverndarlögum nr. 80/2002. Þær reglur sem 

Félagsþjónustan í Hafnarfirði vann eftir árið 2008 voru samþykktar í bæjarstjórn 

Hafnarfjarðar  16. desember 2003 og tóku gildi 1. janúar 2004.  

 

Þegar þróun fjárhagsaðstoðar frá árinu 1995 til ársins 2008 er skoðuð kemur í ljós að 

töluverð breyting er á framfærslustyrkjum sveitarfélagsins og veruleg aukning undanfarin 

þrjú ár og algert stökk uppávið árið 2008 í kjölfar efnahagshrunsins. Hækkun framfærslu 

árið 2008 miðað við 2007 er 36%. 

Fjárhagsaðstoð 1995 til 2008 

 

 
mynd 7 

Framfærsla ársins 2008 skoðuð eftir mánuðum. 

 

 

 

 
mynd 8 

 

Ef litið er á framfærslu ársins eftir mánuðum kemur greinilega í ljós hversu fljótt 

efnahagsástandið hefur áhrif á  útgjöld sveitarfélagsins til framfærslu, því strax í okóber 

hækkar framfærsla umtalsvert, sjá nánar mynd.  

Fjárhagsaðstoð og skólastyrkir 2001 til 2008 

 

 
mynd 9 

 

Á  myndinni sést heildarupphæð framfærslu frá 2001 ásamt hlut skólastyrkja í heildarmyndinni.   

 

Á þessari mynd sjáum við heildarupphæð hvers árs án tillits til verðlagsþróunar. Árið 

2001 byrjaði Félagsþjónustan að veita ungum Hafnfirðingum sem bjuggu við erfiðar 

félagslegar aðstæður styrki til að sækja skóla eða ljúka námi til starfsréttinda eða sem 

áfanga að lengra námi sem lánshæft væri hjá LÍN. Þetta byrjaði í fremur smáum stíl og 

var bundið við einstaklinga sem búið höfðu við sérstaklega kröpp kjör eða erfiðleika. 

Smám saman urðu til nýjar reglur og hópurinn stækkaði. Þykir þetta úrræði hafa gefist 

afar vel. Nú er svo komið að talsvert hlutfall fjárhagsaðstoðar Félagsþjónustunnar er  

skólastyrkir, svo sem sjá má á meðfylgjandi mynd. Ef litið er yfir þennan tíma hafa 

útgjöld vegna skólastyrkja hækkað úr 1,07 milljónum  í 25,5 milljónir. Árið 2001 voru 17 

á skólastyrk en árið 2008 voru það 77.  

 

 

Þeir þættir sem helst hafa áhrif á upphæð fjárhagsaðstoðar eru svo sem vænta má fyrst og 

fremst fjöldi skjólstæðinga sem sækir um aðstoð en einnig hefur samsetning hópsins 

áhrif, t.d. fjölskyldustærð. Atvinnuleysi og þær reglur sem sveitarfélagið fer eftir hverju 

sinni eru sterkir áhrifavaldar, svo sem ítarlega verður fjallað um hér á eftir 

Fjöldi  styrkþega 

 

Árið 2008 nutu 326 fjölskyldur fjárhagsaðstoðar Félagsþjónustunnar í Hafnarfirði. Það er 

gríðarleg fjölgun, eða  um 44%, ef litið er til síðustu ára en árið 2007 nutu 226 

fjölskyldur/ einstaklingar fjárhagsaðstoðar. Á þessu  6 ára tímabili  er árið 2007 það ár 

sem fæstar fjölskyldur/ einstaklingar í Hafnarfirði leituðu aðstoðar Félagsþjónustunnar. 

Sjá nánar mynd.  

 

 

 
 
mynd 10 

 

Fjöldi einstaklinga á framfærslu skipt eftir mánuðum. 

  

Ef litið er sérstaklega á heildarfjölda á framfærslu/ skólastyrk á árinu 2008, kemur 

greinilega í ljós aukning í fjölda styrkþega samhliða efnahagshruninu þar sem stax 

sést gríðaleg aukning  í október og heldur beint áfram. 

mynd 11 

 

Fjöldi einstaklinga á framfærslu ïfjöldi einstaklinga án atvinnu á sama tíma 

 

Þegar atvinnuþátttaka er skoðuð, kemur í ljós að strax og atvinnulausum fjölgar kemur 

kippur í fjölda á framfærslu, þó ber að athuga að alltaf er þó nokkur hópur sem er á 

framfærslu án þess að vera skráður atvinnulaus  Sá hópur á við tímabundið heilsuleysi að 

stríða, er í mati vegna örorku eða í endurmati inn á endurhæfingarlífeyri og  á rétt á 

fjárhagsaðstoð meðan á því ferli stendur. Sá hópur skýrir það að fyrri hluti ársins eru nær 

jafn margir skráðir atvinnulausir og þeir sem njóta framfærslu félagsþjónustunnar. Það 

ber að hafa í huga að þeir sem fá fullar atvinnuleysisbætur eiga ekki rétt á framfærslu,  

aðeins þeir sem fá atvinnuleysisbætur að hluta, og þeir sem eins og fyrr segir eru í mati 

vegna sjúkdóma, örorku og fleira. 

 

 
mynd 12 

Fjárhagsaðstoð í milljónum króna skipt eftir mánuðum, borin saman við fjölda 

skráðra atvinnuleysisdaga árið 2008 

 

 
 
 mynd 13 

 

Ef árið 2008 er skoðað í ljósi skráðra atvinnuleysisdaga í sveitarfélaginu kemur greinilega 

í ljós hversu sterkt samband er milli skráðra atvinnuleysisdaga og fjárhagsaðstoðar sem 

sveitarfélagið þarf að veita Um leið að atvinnuleysisdögunum fjölgar eykst þunginn í 

fjárhagsaðstoðinni. Fyrri part ársins er atvinnuleysið lítið sem ekkert, og fjárhagsaðstoð í 

algjöru lágmarki, en þegar halla fer að hausti og efnahagshrunið orðið staðreynd eykst 

fjárhagsaðstoðin jafn og þétt.   

Hversu lengi fær fólk fjárhagsaðstoð? 

 

Áhugavert er að skoða hversu lengi hver skjólstæðingur (einstaklingur/fjölskylda) naut 

fjárhagsaðstoðar á umræddu tímabili.  

 

Stundum verður þess misskilnings vart að fólk sé á framfærslu langtímum saman, jafnvel 

alla ævi. Það er fjarri sanni sbr. meðfylgjandi töflu. Ef litið er á lengd aðstoðartímabils 

hjá Félagsþjónustunni í Hafnarfirði yfir árið kemur þetta vel í ljós. Langstærstur hópur 

skjólstæðinga leitaði sér fjárhagsaðstoðar aðeins í einn mánuð og er síðan kominn í vinnu 

eða á tryggingabætur. Þeir sem eru á skólastyrk hjá Félagsþjónustunni í Hafnarfirði sem 

eru 22,4% fjárhagsaðstoðarþega, njóta að jafnaði lengur  aðstoðar en þeir sem fá annars 

konar fjárhagsaðstoð. ( sjá nánar töflu) 

Ef litið er til ársins 2008 kemur í ljós að 32% þeirra sem fengu fjárhagsaðstoð það ár 

fengu hana  í einn mánuð. 58% fengu fjárhagsaðstoð í einn til þrjá mánuði. Ef litð er til 

fyrri ára kemur svipuð mynd í ljós.  34% þeirra sem fengu fjárhagsaðstoð 2007 fengu 

hana aðeins í einn mánuð, 57% fengu fjárhagsaðstoð í þrjá mánuði eða skemur.   Árið 

2006 fengu 33%  fjárhagsaðstoð í  einn mánuð og 62% í þrjá mánuði eða skemur.  

 

Þetta sést betur á meðfylgjandi töflum. Eins og sjá má er það misskilningur að þeir sem 

leita fjárhagsaðstoðar Félagsþjónustunnar séu lengi, jafnvel árum saman á framfærslu. 

Því er þó ekki að leyna að ákveðinn lítill hópur er nú að myndast, en hann er innan við 

4% styrkþega árið 2007  en 9% árið 2008, þó ber að hafa það í huga að inni í þessum 

tºlum eru òsk·lastyrkskrakkarnirò .  

 

 

Tími styrkþega á framfærslu (fjöldi)  2001 - 2008 
 

 

Árið 
2001 

Árið 
2002 

Árið 
2003 

Árið 
2004 

Árið 
2005 

Árið 
2006 

Árið 
2007 

Árið 
2008 

 
Fjöldi Fjöldi Fjöldi Fjöldi Fjöldi Fjöldi Fjöldi Fjöldi 

Aðstoð í einn mánuð 91 102 94 109 68 89 77 104 

Aðstoð í tvo mánuði 40 57 71 34 37 43 19 49 

Aðstoð í þrjá mánuði 38 32 34 28 23 35 33 35 

Aðstoð í fjóra mánuði 21 19 38 33 27 20 21 34 

Aðstoð í fimm mánuði 12 15 21 17 18 23 18 21 

Aðstoð í sex mánuði 8 16 18 12 13 12 16 19 

Aðstoð í sjö mánuði 7 8 12 13 14 10 6 12 

Aðstoð í átta mánuði 2 8 12 9 12 6 10 10 

Aðstoð í níu mánuði 4 4 5 7 6 4 7 4 

Aðstoð í tíu mánuði 3 4 7 4 10 8 7 3 

Aðstoð í ellefu mánuði 3 2 2 9 5 3 4 7 

Aðstoð allt árið 4 7 10 20 10 14 8 28 
tafla 6 

Tími styrkþega á framfærslu (hlutfall) 2001-2008 

 

 

 

 

Árið 
2001 

Árið 
2002 

Árið 
2003 

Árið 
2004 

Árið 
2005 

Árið 
2006 

Árið 
2007 

Árið 
2008 

 
Fjöldi Fjöldi Fjöldi Fjöldi Fjöldi Fjöldi Fjöldi Fjöldi 

Aðstoð í einn mánuð 39 37 29 37 28 33 34 32 

Aðstoð í tvo mánuði 17 21 22 12 15 16 8 15 

Aðstoð í þrjá mánuði 16 12 11 10 10 13 15 11 

Aðstoð í fjóra mánuði 9 7 12 11 11 7 9 10 

Aðstoð í fimm mánuði 5 5 7 6 7 9 8 6 

Aðstoð í sex mánuði 3 6 4 4 5 4 7 6 

Aðstoð í sjö mánuði 3 3 4 5 6 4 3 4 

Aðstoð í átta mánuði 1 3 2 3 5 2 4 3 

Aðstoð í níu mánuði 2 2 1 2 3 1 3 1 

Aðstoð í tíu mánuði 1 2 2 1 4 3 3 1 

Aðstoð í ellefu mánuði 1 1 1 3 2 1 2 2 

Aðstoð allt árið 2 3 3 7 4 5 4 9 
 
 

        tafla 7 

 

Fjöldi á skólastyrk árið 2008 skipt eftir mánuðum. 

 

Fjöldi á 
skólastyrk 

Aðstoð í einn mánuð 10 

Aðstoð í tvo mánuði 5 

Aðstoð í þrjá mánuði 9 

Aðstoð í fjóra mánuði 9 

Aðstoð í fimm mánuði 7 

Aðstoð í sex mánuði 5 

Aðstoð í sjö mánuði 6 

Aðstoð í átta mánuði 3 

Aðstoð í níu mánuði 1 

Aðstoð í tíu mánuði 2 

Aðstoð í ellefu mánuði 4 

Aðstoð allt árið 12 
tafla 8 

 

Fróðlegt er í þessu sambandi að skoða hversu margir fengu aðstoð ár eftir ár. 

Hlutfall þeirra sem fengu aðstoð árið áður. 

 

 
mynd 14 

 

 

 

Sé litið sérstaklega til þeirra sem fengu framfærslu árið 2008 borið saman við þá sem 

fengu framfærslu árið áður kemur í ljós að 46,6% þeirra sem fengu fjárhagsaðstoð árið 

2008 fengu hana einnig árið 2007. Ef litið er enn lengra aftur í tímann kemur svipuð 

mynd í ljós. 53,7% þeirra sem fengu framfærslu árið 2007 fengu hana einnig árið 2006. 

Þessi mynd breytist lítið sem ekkert. Segja má að hér skiptist hópar nokkuð jafnt, 

helmingur þjónustuþega sem fær fjárhagsaðstoð §r hvert eru ògamlir k¼nnarò eĦa 

helmingur ònĨirò.  

 

Næst skulum við skoða fjölda og hlutfall bæjarbúa sem nutu fjárhagsaðstoðar.  

 

Á bak við hvern styrkþega eru fjölskyldur mismunandi að stærð og gerð. Árið 2008 fengu 

eins og fram hefur komið 326 fjölskyldur/ einstaklingar fjárhagsaðstoð (skólastyrk. Á bak 

við þær fjölskyldur eru 582 einstaklingar, 198 börn. 

Fjöldi bæjarbúa sem nýtur framfærslustyrkja  

 

 

Árið 
2002 

Árið 
2003 

Árið 
2004 

Árið 
2005 

Árið 
2006 

Árið 
2007 

Árið 
2008 

Fjöldi íbúa 1. des. 
              
20.675      

              
21.190      

              
21.942      

              
22.451      

              
23.674      

              
24.839      

              
25.837      

Fjöldi fjölskyldna á 
fjárhagsaðstoð 274 324 295 243 267 226 326 
Heildarfjöldi 
skjólstæðinga 582 659 620 494 521 368 582 
Þar af heildarfjöldi 
barna undir 18 ára 278 307 302 237 246 132 198 
Hlutfall bæjarbúa á 
framfærslu/ skólastyrk 2,82% 3,21% 2,81% 2,21% 2,20% 1,48% 2,20% 

 

 

tafla 8 

 

 

Árið 2008 nutu 2,20% bæjarbúa fjárhagsaðstoðar, en þetta hlutfall sveiflast nokkuð á 

milli ára, er þó lægst árið 2007, 1,48%.  
 

 

 

Hlutfall íbúa Ha fnarfjarðar sem fékk f járhagsaðstoð árin 2002 til 2008 

 

 
mynd 15 

 

 

 

Loks skulum við skoða aldur styrkþega.

Aldursdreifing styrkþega árin 2002 - 2008 

 

 

 
mynd 16 

 

 

 

Innan rekstrar- og afgreiðsludeildar er starfandi húsnæðisteymi sem sér um útlutanir  á 

félagslegu leiguhúsnæði bæjarins. Árið 2008 hafði Hafnarfjarðarbær 239 íbúðir til 

umráða. Á húsnæðisfundum er lagt mat á þarfir umsækjenda fyrir íbúð og ákveðinn 

stigafjöldi reiknaður út eftir þar til gerðum reglum. Meginreglan er sú að sá eða sú sem er 

í mestri þörf  hverju sinni fær íbúð úthlutað. Á árinu 2008 voru teknar upp sérstakar 

húsaleigubætur fyrir þá sem eru á biðlista eftir félagslegu leiguhúsnæði, sem hefur haft  

mikla breytingu í för með sér.  Til þess að fá þessar bætur þarf fólk að vera með 10 til 6 

stig á biðlistanum, og/eða með 5 stig í fjárhagsþætti ( lægri tekjur er 151.626 á mánuði 

fyrir einstakling brúttó).  Samanlagt geta húsaleigubætur og sérstakar húsaleigubætur 

verið í mesta lagi 70.000 á mánuði, þó fer það eftir mati á hverjum og einum hversu háar 

bætur viðkomandi fær. Haldinn var  41 matsfundur á árinu í húsnæðisteyminu. 19 sinnum 

voru úthlutunarfundir haldnir og á þeim úthlutað til nýrra eða milliflutningar í  54 íbúðir.   

